Сыктывкар лоис медшӧр плӧщадкаӧн 2015 воын мастеръяс костын Мирса кубок нуӧдӧм вылӧ 

Коми Республикаын ордйысьӧмъяс нуӧдӧм вӧсна ӧтсӧгласӧн гӧлӧсуйтісны мирса 50 странаысь петкӧдлысьяс, кодъяс пырӧны Лызьӧн котралӧм кузя мастеръяслӧн войтыркостса ассоциацияӧ (WMA). Решениесӧ примитӧма Пиллерзеенталь карын  (Австрия) WMA заседание нуӧдігӧн.

«Ми сетім чемпионат дасьтысьӧм кузя вӧчӧм удж йылысь тыр юӧр, а сідзжӧ водзӧ могъяс да планъяс йылысь, кыдзи сӧвмӧдны Раиса Сметанина нима лызь комплекс — ордйысьӧмъяслысь медшӧр плӧщадка. Зэв бур пасйыны, мый решениесӧ примитӧма ӧтсӧгласӧн. Тайӧ тӧдчӧдӧ, мый Ассоциацияса петкӧдлысьяс аддзӧны Сыктывкарнымӧс спортивнӧй плӧщадкаӧн оз сӧмын ӧти ордйысьӧм нуӧдӧм вылӧ, но и донъялӧны сійӧс кыдз тырвыйӧ профессиональнӧй база, медым сӧвмӧдны лызьӧн котралан спорт», - висьталіс уджлысь кывкӧртӧдъяс В. Стаханов.

*** Лызьӧн котралӧм кузя мастеръяс костын Мирса кубок муніс Россияын 2005 воын Красногорск карын. Ордйысьӧмъясын участвуйтісны 21 странаысь 1000 унджык морт.

